
   Хăнтăр-хăнтăр-хăнтăр! аслати кĕрлет,

Пăнтăр-пăнтăр-пăнтăр! кĕвĕ илтĕнет.

Аслатийĕ умĕн çиçĕмĕ çиçет,

Кĕвĕпе пĕрле ман чунăм çĕкленет.

 

Пăнтăр-пăнтăр-пăнтăр! кĕвĕ илтĕнет,

Кĕвĕпе пĕрле ман чунăм çĕкленет.

 

Шăпăр-шăпăр-шăпăр! çумăрĕ çăвать,

Тăпăр-тăпăр-тăпăр! халăхĕ ташлать,

Çумăрĕ иртет пуль — тӳпе çуталать,

Сирĕнпе пĕрле чух кăмăлăм тулать.

 

Тăпăр-тăпăр-тăпăр! халăхĕ ташлать,

Сирĕнпе пĕрле чух кăмăлăм тулать.

 

Шăнкăр-шăнкăр-шăнкăр çумăр шыв юхать,

Йăлтăр-йăлтăр-йăлтăр хĕвелĕ кулать.

Юлташăм, тăванăм кĕреке пухать —

Кулянса çитет пуль, савăнас пулать.

 

Йăлтăр-йăлтăр-йăлтăр хĕвелĕ кулать —

Кулянса çитет пуль, савăнас пулать!

  